 Кушлавыч, Иске – Җөлби авыллары буенча милли- төбәкара компонент

Шәяхмәтова Рания                        Фәрхәт кызының
авторлык программасы
Арча районы Кушлавыч төп гомумбелем бирү мәктәбе
МТК үзенчәлекләре:

1. Милли төбәк компоненты телне, тарихны, табигатьне өйрәнүдә зур әхәмияткә ия.

2. Татар халкының авыз иҗатына, тарихына, күренекле шәхесләренә, бай традицияләренә таянып туган төбәгебез турында комплекслы белемнәр тупларга ярдәм итә.

3. Татарстан күләмендә табигатьне, тирә-юнь мохитны саклау чаралары белән танышып экологик факторларны билгеләп, татар халкының табигать турындагы белемнәренә таянып, укучыларда иҗади фикерләү, сөйләм телен үстерү һәм эчке культура формалаштыруга этәргеч булып тора.

    Үз туган ягыңның милли төбәк үзенчәлекләрен уку программасы белән бәйләп, үз халкыңның, милләтеңнең рухи дөньясын аңлап, аңа хөрмәт белән карау – милли төбәкне өйрәнүдә актуаль бурыч булып тора.

    Һәр төбәкнең үзенең күренекле шәхесләре, милли традицияләре, шул төбәккә генә хас һөнәре, авылның тарихы бар. Еллар узган саен тарих ераклаша, аны вакыт тузаны сара. Менә шул тарихны чәчми-түкми яңа буын вәкилләренә җиткерүдә безгә ярдәмгә милли төбәк компоненты килә.Үз төбәгеңнең тарихын белми торып дәүләтеңнең тарихын өйрәнеп булмый. Һөр нәрсә кечкенәдән зурга таба үсеш ала. Менә шушыларны күздә тотып мин әлеге программаны төзедем.Уку программасының кайсы гына бүлеген алсаң да бу мәсьәләгә кагылмыйча үтеп китеп булмый.

Максат:

1.Әйләнә-тирә дөнья белән таныштыру, уку, татар теле, сәнгать, технология дәресләрендә, тәрбия сәгатьләрендә, класстан тыш чараларда милли төбәк компонентын кертү.

2.Укыту-тәрбия системасында МТК кулланып фәннәрне үзләштерүгә кызыксыну уяту.

3.Туган төбәкне өйрәнү аша аның кешеләренә, табигатенә, традицияләренә ихтирам тәрбияләү.

Бурычлар:

    1.Туган як табигатенең матурлыгы, байлыгы белән тирәнтен таныштыру, туган якка тирән мәхәббәт тәрбияләү.

 2.Үз төбәгеңнең күренекле шәхесләре белән якыннан таныштыру, аларга соклану, горурлык хисләре тәрбияләү.
3 нче класс
	          Фәнни өлеш
	                        Гамәли өлеш

	 Әйләнә-тирә дөнья белән танышу
	

	Минем туган авылым.
	  Кушлавыч авылының географик урыны, табигате, чиктәш авыллары турында аңлату.Урынның планын  төзү.

	Минем фамилиям.
	  Фамилияләрнең ничек килеп чыгуын аңлату.” Кем кемгә туган? ” Авылда туганлык җепләрен барлау. Шәҗәрә ясау.

	Чишмәләр.
	  Тукай чишмәсенә сәяхәт. Чишмәне чистарту. Чишмә янында фотога төшү.

	Авылда мәдәни-агарту учаклары.
	  Г.Тукай музее, клуб, китапханә, мәктәп һәм мәчет эшчәнлеге белән танышу. Аларга сәяхәт. Фотолар туплау.

	         Татар теле
	

	Бәйләнешле сөйләм үстерү.
	  “Минем туган авылым” темасына сочинение язу.

	Ялгызлык һәм уртаклык исемнәр.
	  Авыл исемен, урам атамаларын, елга, чишмә исемнәрен кертеп җөмләләр , текст төзү.

	               Уку
	

	Туган илем – алтын бишек.
	  Кушлавыч авылының барлыкка килү тарихы. Авыл атамасының килеп чыгышы. Борынгы фотолар туплау.

	Туган җирем! Җәең үтсә
Сокланырлык кәзең бар.
	  Г.Тукайның Кушлавыч авылына багышлап язылган  “ Туган авыл ”  шигырен анализлау. Укучылар иҗаты: туган авылга багышлап шигырь иҗат итү.

	Агачны – яфрак, кешене хезмәт бизи.
	  Кушлавыч һәм Иске Җөлби авылларының хезмәт алдынгылары белән очрашу. Фотога төшү.

	Ил язмышы – ир кулында
Ир язмышы – ил кулында.
	  Кушлавыч һәм Иске Җөлби авылыннан Армия сафларында хезмәт итүче егетләр турында мәгълүмат, фотолар туплау.

	Батыр үзе үлсә дә исеме үлмәс.
	  Кушлавыч һәм Иске Җөлби авылларыннан сугышка китеп һәлак булган авылдашларны искә алу. Сугыш ветераннары белән очрашу. Алар белән фотога төшү.

	           Математика
	

	Гамәлләрне башкару тәртибе.
	  Кушлавыч һәм Иске Җөлби авылларында ничә кеше яши? Өлкәннәрнең, мәктәп яшендәге балаларның һәм мәктәпкәчә яшьтәге балаларның саннары белән аңлатмалар төзү.

	Масса берәмлекләре.
	  Кушлавыч һәм Иске Җөлби басуларыннан җыеп алынган игеннәрнең исәбен кертеп мәсьәләләр төзү һәм чишү.

	        Сәнгать ( рәсем )
	  

	Халкымның милли киемнәре.
	  Читек, түбәтәй рәсемен ясау.

	Халык осталары үрнәкләре.
	  Тәрәзә йөзлекләре рәсемен ясау.

	        Сәнгать ( музыка )
	

	Г.Тукай сүзләре, А.Монасыйпов көе  “ Туган авыл “ җыры.
	  Г.Тукай иҗатын өйрәнүне тагын да тирәнәйтү.Җырда телгә алынган чишмәгә сәяхәт итү.

	Ф.Н.Хәнәфиева сүзләре, И.И.Әюпов көе “ Туган ягым “ җыры.
	  Җыр авторлары – безнең авылдашларыбыз. Алар белән очрашу. Халык җырлары ничек туа?

	Ф.Гыйззәтуллина сүзләре, Л.Батыр-Болгари көе   “Кушлавычта шаулый куш каеннар “.
	 Тукай премиясе лауреаты Л.Батыр-Болгари иҗаты белән танышу. Музыка тыңлау.

	         Технология
	

	Пластилин белән эш. Әвәләп ясау сәнгате белән танышу.
	  Кушлавычта бик борынгы һөнәрләрнең берсе булган чүлмәк ясау һөнәре белән танышу. Халык телендә Чүлмәк атавы дип  йөртелүче урам атамасының килеп чыгу тарихын аңлату.

	         Тәрбия сәгате
	

	Күренекле шәхесләребез.
	  Кушлавычта туып үскән язучы Әнәс Галиев иҗаты белән танышу. Материаллар туплау.

	Милли гореф-гадәтләребез.
	  Нәүрүз, Сабантуй бәйрәмнәренең эчтәлеген ачу. Җырлар, шигырьләр өйрәнү.

	  Класстан тыш эшләр   
	

	Спорт бәйрәме. “ Бер, ике, өч – без күмәк көч! “
	 Әти-әниләр һәм балалар катнашында гаиләләр ярышы.

	“ Буыннар очрашуы “
	  Өч буын кешеләре ( әби-бабайлар, әти-әниләр һәм балалар ) катнашында кичә үткәрү.

	  “ Каз өмәсе “
	  Әдәби-музыкаль кичә үткәрү.

	“ Туган авылым  - Кушлавычым “ 
	  Җыйган материаллардан, тупланган фотолардан файдаланып альбом төзү.


  Дәресләрдә кулланырга мөмкин булган өстәмә әдәбият: “ Авыллар тарихы “ китабы, 
  Р.Фазлыйәхмәтов   “ Арча ягы бигрәк матур “ . Җырлар җыентыгы.

  Диск. Г.Тукайның тормыш юлы һәм иҗаты турында интерактив китап

